
Um leygardaging og 
annan hvítusunnudag 
verður FM kappingin 
fyri eldru bólkarnar í 
amboðsfimleiki. Føroy­

ameistari skal finnast 
hjá kvinnuunglingum, 
kvinnum, dreingjum, 
mansunglingum og 
monnum. Kappingar­
nar vera í Fimi og byrj­
að verður kl. 14.00 báð­
ar dagarnar.

Fyrra dagin verður 
tað tann, sum er bestur 
í øllum amboðum sam­
anlagt, sum vinnur, 
meðan seks teir bestu 
íðkararnir í hvørjum 
amboðið sær sleppa 
víðari til seinna dagin. 
Tann seinna dagin eru 
amboðsfinalurnar fyri 
einstaklingar í FM-
eldri í hvørjum amboð­
ið sær.

Feløgini sum eru til 
kappingina eru Fim­
leikafelagið Ljósið, 

Havnar Fimleikafelag, 
Klaksvíkar Fimleika­
felag og Fimleikafelag­
ið Støkk.

Kappast verður í øll­
um amboðunum. Fýra 
amboð á kvinnusíðuni 
og seks á mannfólka­
síðuni.

Endamálið við Fólkafundi­
num er í stuttum at fáa poli­
tikkin út til vanliga borgar­
an. Hugskotið er at savna 
myndugleikar, feløg, áhug­
afeløg og einstaklingar á 
einum og sama stað til tveir 
gevandi dagar � og harvið 
minka um frástøðuna mill­
um ymsu aktørarnar í sam­
felagnum.

Hugskotið er kent og 
sera væl umtókt í okkara 
grannalondum, og í fjør varð 
fyrsti Fólkafundurin hildin 
í Føroyum. Út við 50 felags­
skapir, fakfeløg, áhugafeløg, 
politiskir flokkar, kommunur 
og onnur tóku lut við tilsam­
ans 86 ymiskum tiltøkum 
á Fólkafundinum í fjør, ið 
savnaði fleiri enn 1500 fólk. 

Í ár flytir Fólkafundurin úr 
Hoyvík til Klaksvíkar.

– Klaksvíkar Kommuna 
metir Fólkafundin hava 
stóran týdning fyri okkara 
fólkaræði og samfelag. Eisini 
setir Fólkafundurin fokus á 
Klaksvík, og tiltakið er í tráð 
við vakstrarætlanina hjá 
kommununi, ið sigur at bý­
urin skal skapa karmar fyri 
fjølbroyttum tiltøkum og 
upplivingum, sigur Jógvan 
Skorheim, borgarstjóri.

– Klaksvíkar Kommuna 
hevur sera góðar umstøður 
at bjóða í býnum. Kommunan 
letur dyrnar upp til báðar 
hallirnar í býnum, sum eru 
samanbygdar og tískil geva 
øðrvísi og sera fjølbroyttar 
møguleikar, ið ikki finnast 

aðrastaðni í Føroyum. Tí vilja 
vit fegin hýsa einum tiltaki 
av hesum slag, sigur Jógvan 
Skorheim, borgarstjóri.

Á Fólkafundinum fáa lut­
takararnir høvi at skipa fyri 
sínum egnu tiltøkum, tað veri 
seg kjakfundir, fyrilestrar 
ella onnur upplýsandi tiltøk. 
Eisini er Fólkafundurin ein 
góður sýnisgluggi og eitt gott 
stað at hitta fólk. Øll tiltøkini 
verða sum nevnt savnað á 
einum stað.

Høvuðsfyriskiparar til 
Fólkafundin 2013 eru Ólav­
ur í Geil Guttesen og Jóhan­
nes Miðskarð, ið eisini skip­
aðu fyri Fólkafundinum í 
fjør. Afturat sær hava teir í 
ár fingið Jón Brian Hvidt­
feldt, sum er journalistur 
og tíðindaleiðari í Miðla­
húsinum. Hansara uppgáva 
verður at styrkja tann inni­
haldsliga partin og taka sær 
av teimum tiltøkum, ið Fólka­
fundurin sjálvur skipar fyri.

Fyrireikingarnar til Fólka­
fundin 2013 fara nú av álvara 
í gongd. Longu frá næstu 
viku ber til at tekna títt tiltak 
til Fólkafundin. Tað verður 
gjørt á heimasíðuni www.
tilmelding.fo.

Aftur at sær hesaferð hava 
Jóhannes Miðskarð og Ólav­

ur Guttesen nú Jón Brian 
Hvidtfeldt, tíðindaleiðara 

í Miðlahúsinum

Fólkafundurin 2013 
verður í Klaksvík

Evangeliihúsið 30 ár

FM- í 
amboðs
fimleiki 
fyri eldri

Gadus 100 
tons inni

fólkafundur Tað er nú greitt, 
at Klaksvík verður vertur fyri stóra 
Fólkafundin, sum í ár verður í døg­
unum 20. og 21. september

samkoma Á Hvítusunnu vikuskiftið eru 30 
ár liðin, síðan samkoman í Evangeliihúsi­
num í Tórshavn fekk nýggjan bygning

Evangeliihúsið í Havn varð 
tikið í nýtslu 21. mai 1983. 
Í leiðsluni tá vóru Leivur 
Christiansen, fyristøðumað­
ur og Otto Holm, Ólavur Høj­
gaard og Andrias Jacobsen 
elstar.

– Í samkomuni eru nógv­
ar ungar familjur og eru 
eisini nógv børn og ung í 
samkomuni. Tí verður leyg­
ardagurin 18. mai ein stórur 
familjudagur, har byrjað 
verður við morgunmati kl.9 
og síðan verða bíbliutímar, 
aktivitetir, hugni o.a. fyri all­
ar aldursbólkar og endar dag­

urin við lovsangsløtu, sigur 
tey í Evangeliihúsinum.

– Tey eru mong, sum hava 
og hava havt gleði av sam­
komuhúsinum, har boðskap­
urin um Jesus hevur verið 
boðaður. Samkoman hevur 
verið og er vælsignað við 
nógvum góðum sangkreft­
um, og hevur sangur og tón­
leikur altíð verið ein partur 
av møtunum, sum hava verið 
og eru hvønn sunnumorgun, 
siga tey.

Norðmaðurin T. B. Barr­
at grundlegði Hvítusunnu­
rørsluna í Norðurlondum. 

Í 1923 kom hann til Føroya. 
Í byrjanini savnaðust fólk í 
heimunum, men í 1947 fekk 
samkoman hús í Tróndar­
gøtu 36 í Tórshavn, har sal­
urin var tikin í nýtslu í nov­
ember 1949.

Í dag eru tað trý ung hjún, 
sum eru í leiðsluni í Evange­
liihúsinum.

Í sambandi við hátíðar­
haldið verður:

Leygardagin 18. mai fam­
iljudagur frá kl. 9. og sunn­
udagin 1. hvítusunnudag 19. 
mai kl. 11 familju- og morg­
unmøti.

Signar i Homrum fer at 
syngja á ársins Summar 
Festivali í august. Hann 

hevur verið 
virkin í tón­
leikalívinum 

síðani síðst í 
80'unum og gav í fjør 
út fyrstu fløgu sína.

Tað gongur væl hjá Gadus, 
sum fór til fiskiskap úr Klaks­
vík 6. mai. Teir hava longu 100 
tons inni, og fiskiskapurin er 
góður.

Hvítusunnusamkoman byrjaði í Føroyum í 1947 
– og í 1949 flutti hon í húsini í Tróndargøtu 36. 
Nýggja húsið var bygt á sama stað í 1983


